
«____» ___________ 2021թ.
________________________
Կրթության, գիտության, մշակույթի և սպորտի նախարար
Վ. ԴՈՒՄԱՆՅԱՆԻՆ

Հարգելի պարոն Դումանյան

2021 թվականի հունվարի 21-ի Ձեր N 01/18.2/748-2021 գրության առնչությամբ հայտնում եմ, որ «Մառլեն Արթուրի Յոլչյանին շարքային կազմի պարտադիր զինվորական ծառայությունից ազատելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Մառլեն Յոլչյանին (ծնվ.` 23.07.1994թ., ՀՀ ՊՆ Զ և ԶՀԾ Երևանի N 4 ՏՍ) զորակոչային տարիքը լրանալուց հետո օրենքով սահմանված կարգով ուսումը շարունակելու կապակցությամբ, այնուհետև ՀՀ կառավարության 2019թ. հուլիսի 18-ի N 912-Ա որոշմամբ, որպես կրթության և գիտության բնագավառում նշանակալի նվաճում ունեցող (ասպիրանտական կրթություն), օգտվել է տարկետման իրավունքից` մինչև 26 տարին լրանալու օրը, որի հիման վրա նա ենթակա է եղել պարտադիր զինվորական ծառայության 2020թ. ամառային զորակոչի ժամանակ: 	
	2020թ. ամառային զորակոչի ժամանակ Մ. Յոլչյանի կողմից ներկայացվել է տեղեկանք` գիտական աստիճանի ատենախոսության պաշտպանության օրը 2020թ. օգոստոսի 20-ին նշանակված լինելու մասին, որի կապակցությամբ Մ. Յոլչյանին ծանուցագիր է տրվել օգոստոսի 25-ին ՀՀ ՊՆ Զ և ԶՀԾ համապատասխան տարածքային ստորաբաժանում ներկայանալու վերաբերյալ: Արդյունքում, Մ. Յոլչյանի կողմից ներկայացվել է ատենախոսությունը 20.08.2020թ. պաշտպանած լինելու մասին տեղեկանք, որի հիման վրա և հիմք ընդունելով ՀՀ կառավարության 26.12.2002թ. N 2140-Ն որոշմամբ հաստատված կարգի 2-րդ կետը` Մ. Յոլչյանի զորակոչը հետաձգվել է երկու ամիս ժամկետով, այն է` մինչև 2020թ. ձմեռային զորակոչը: Հայտնում եմ նաև, որ 2020թ. ամառային զորակոչը, ՀՀ կառավարության 23.04.2020թ. N 593-Ն որոշման համաձայն, հայտարարվել է 2020թ. մայիս 1-ից մինչև օգոստոսի 30-ը ներառյալ:

